
İslahatlar fəaliyyət istiqamətləri 
oxşar olan dövlət qurumlarının konso-
lidasiyasının həyata keçirilməsinə, 
dövlət aparatının saxlanılması 
xərclərinin maksimum dərəcədə 
optimallaşdırılmasına, büdcə yükünün 
azaldılması istiqamətində tədbirlərin 
reallaşdırılmasına müsbət təsir 
göstərib.Bu, eyni zamanda, korrupsi-
ya və rüşvətxorluğun aradan qaldı-
rılması, sahibkarların fəaliyyətinə 
dolayısı və birbaşa mane olan, 
onlara qarşı əsassız tələblər irəli sürən 
dövlət qurumlarının ləğv edilməsi ilə 
nəticələnib.

Prezident İlham Əliyev çıxış-
larında kadr islahatlarının davamlı 
olacağını, təyin edilən bütün yeni 
kadrlar qarşısında konkret vəzifələr 
qoyulduğunu və kadrlara o vəzifələrin 
icrasının zəruriliyini diqqətə çatdırıb. 
Eyni zamanda, dövlət məmurlarının 
vəzifəyə gəlir mənbəyi kimi baxma-
malarını, xalqa xidmət etmələrini, 
başlıca missiyalarının, vəzifələrinin 
məhz bundan ibarət olduğunu tövsiyə 
edib. 

Bu fikirlə bağlı bir məqamı 
xatırlatmaq istərdim. Prezident 
İlham Əliyev bir müddət əvvəl 
yeni icra başçılarının vəzifələrinə 
təyin olunması ilə əlaqədar qəbul 
edərkən deyib: “Sizin əsas vəzifəniz 
ondan ibarət olmalıdır ki, rəhbərlik 
edəcəyiniz şəhər və rayonda iqtisa-
di inkişaf təmin edilsin, işsizliklə 
bağlı problemlər öz həllini tapsın. Siz 
vətəndaşlarla daim təmasda olmalısı-
nız. Mövcud bütün olan problemləri, 
ilk növbədə, çox dərindən təhlil 
etməlisiniz və problemlərin həlli 
üçün iş planı tutulmalıdır. Təbii 
ki, problemlərin bir hissəsinin 
həlli mərkəzi icra orqanlarının 
səlahiyyətindədir.Belə olan halda, 
mərkəzi icra orqanları qarşısında 
məsələ qaldırmalısınız, eyni zaman-
da, Prezident Administrasiyasına 
məlumat verməlisiniz. O məsələlər 
ki, sizin fəaliyyətinizdən asılıdır, 
onları özünüz həll etməlisiniz və 
daim vətəndaşlardan onları nara-
hat edən məsələləri eşitməlisiniz. 
Ona görə vətəndaşlarla sizin 
ünsiyyətiniz formal xarakter yox, 
işgüzar xarakter daşımalıdır və bu, 
sizin iş qrafikinizdə prioritet məsələ 
 olmalıdır”.

Ölkə rəhbəri nitqində yu-
xarıda qeyd edilənlərlə yanaşı, 
Azərbaycanda işsizliklə bağlı 
problemlərin bütövlükdə həllini 
tapdığını, yeni iş yerlərinin yaradıl-
ması üçün investisiya layihələrinin 
icrasının zəruriliyini, bunun üçün 
icra başçılarının da həm yerli, həm də 
xarici biznes dairələri ilə sıx təmaslar 
qurmağı diqqətdə saxlamalarını qeyd 
edib: 

 “Sizə göstərilən bu etimad doğ-
rudan da sizin üçün böyük avansdır. 
Çünki indiki şəraitdə kadrlara qarşı 
tələbkarlıq artır.Kadrlar qarşısında 
çox ciddi vəzifələr qoyulur, xüsusilə 
pozuntularla bağlı, rüşvətxorluq, 

korrupsiya sıfır dərəcəsində olma-
lıdır.İnvestorları incitməməlisiniz, 
əksinə, onlara kömək göstərməlisiniz, 
onları cəlb etməlisiniz ki, vətəndaşlar 
sizin işinizdən razı qalsınlar. Əgər 
vətəndaşlar razı olsalar, - atalar sözü 
var, “Xalqın gözü tərəzidir”, - mən də 
razı olacağam və sizin fəaliyyətinizə 
yüksək qiymət verəcəyəm.Yox əgər 
mənim etimadımı doğrultmasanız, 
onda sizi çox ciddi cəza gözləyir.
Əminəm ki, siz bu məsuliyyəti dərk 
edirsiniz və müasir dövrün tələblərinə 
cavab verərək rəhbərlik edəcəyiniz 
Naftalan şəhərinin, Hacıqabul 

rayonunun inkişafına öz töhfənizi 
verəcəksiniz”.

Respublikamızda dövlət 
idarəetmə islahatlarının diqqət 
mərkəzində saxlanılması iqtisadi və 
sosial islahatların sistemliliyini və 
dayanıqlılığını təmin edir, ölkənin 
davamlı inkişafına zəmin yaradır. Ən 
əsası isə islahatların sistemli şəkildə 
gerçəkləşdirilməsi bu prosesə inamı 
daha da artırır. Azərbaycan ictimai-
siyasi kataklizmlər yolu ilə deyil, 
təkamül yolu ilə inkişaf edir. Hazırda 
dünyada rəqabət idarəetmə sistemləri 
arasında gedir. Azərbaycan məhz 
idarəetmənin səmərəliliyini artır-
maqla qlobal səviyyədə rəqabətlilik 
potensialını gücləndirir.

Həyata keçirilən tədbirlərin 
nəticəsidir ki, ölkəmizdə səmərəli 
dövlət idarəetmə sistemi qurulub. 
Bu, beynəlxalq hesabatlarda da öz 
təsdiqini tapıb. Məsələn, Dünya 
Bankının hesabladığı “Hökumətin 
səmərəliliyi” subindikatoru üzrə 
Azərbaycan 2007-2018-ci illərdə re-
gionda ən çox irəliləyiş edib. Belə ki, 
müqayisə olunan dövrdə Azərbaycan 
7, Qazaxıstan 6, Özbəkistan 5, 

Gürcüstan 5 və Qırğızıstan 2 pillə 
irəliləyə bilib. Azərbaycan “Qlobal 
Rəqabətlilik hesabatı”nda 140 ölkənin 
arasında məhkəmənin müstəqilliyi 
meyarına görə 39-cu, hökumət 
tənzimlənməsinin yükü meyarı-
na görə 3-cü, hökumətin siyasətin 
davamlılığını təmin etməsi meyarına 
görə 11-ci, hökumətin dəyişikliklərə 
reaksiyası meyarına görə 5-ci, 
hökumətin uzunmüddətli vizyonu me-
yarına görə 10-cu pillədə qərarlaşıb. 
“ASAN xidmət”, DOST, ABAD, 
“Bir pəncərə” İxraca Dəstək Mərkəzi, 
Şəbəkə və digər xidmətlərdən 

vətəndaşların məmnunluq səviyyəsi 
100 faizə yaxınlaşıb. 

Bütün bunlar isə respublikamı-
zın dünyada ən çox islahat aparan 
ölkələrdən biri kimi elan olunmasına 
gətirib çıxarıb. Belə ki, Dünya Bankı-
nın “Doing Business 2019” hesabatın-
da Azərbaycan 10 ən islahatçı dövlət 
siyahısına daxil edilib. 

Yeri gəlmişkən, struktur islahatları 
“yaxşı idarəetmə” və “açıq hökumət” 
prinsiplərinə uyğun şəkildə dövlət 
idarəetməsinin dünya standartlarına 
əsasən həyata keçirilməsini təmin 
edir. Davos İqtisadi Forumunun 
“Qlobal Rəqabətlilik 2019” hesa-
batına görə, Azərbaycan 140 ölkə 
arasında “Dövlət tənzimlənməsinin 
yükü” alt-indikatoru üzrə əvvəlki 
illə müqayisədə 3 pillə irəliləyərək 
12-ci yerdə qərarlaşıb və Avstriya, 
Belçika və Danimarka kimi ölkələri 
geridə qoyub. Bu fakt Prezident İlham 
Əliyevin rəhbərliyi ilə ölkəmizdə 
səmərəli dövlət idarəetmə sisteminin 
formalaşmasını göstərir.

Prezident İlham Əliyev ölkədə 
kadr və struktur islahatları ilə yanaşı, 

sosial-iqtisadi inkişafa da daim diqqət 
yetirib.Son 16 ildə qarşıya qoyduğu 
əsas vəzifələrdən biri respublika-
mızı iki nəqliyyat dəhlizinin habına 
çevirmək olub. Bunlardan biri Avropa 
İttifaqı ölkələrindən Çinə tərəf uzanan 
Şərq-Qərb, digəri isə Rusiyanı İran 
və Hindistanla əlaqələndirən Şimal-
Cənub dəhlizləridir. Bu baxımdan 
Ələt limanının yaradılması və bu 
ərazidə sərbəst iqtisadi zona qurul-
ması təşəbbüsü diqqət çəkir. Yeri 
gəlmişkən, Rusiya, Mərkəzi Asiya 
və ya İrandan Ələtə gətirilən yükün 
2017-ci ilin oktyabrında işə salınan 

Bakı-Tbilisi-Qars dəmir yolu marş-
rutu ilə qısa müddətdə Avropadakı 
təyinat məntəqələrinə göndərilmə im-
kanlarının gerçəkləşdirilməsi mühüm 
önəm daşıyır. 

Son 16 ildə iqtisadiyyata 250 
milyard dollar məbləğində sərmayə 
qoyulub. Nəticədə bu gün Azərbaycan 
şaxələndirilmiş iqtisadiyyat 
sisteminə malikdir. Bu sahədə ciddi 
nailiyyətlər qazanılıb.Neft sənayesi 
ardıcıl inkişaf edib, müasir texno-
logiyalarla təchiz olunmuş onlarca 
yeni sənaye müəssisəsi tikilib və 
fəaliyyətə başlayıb.“2015-2020-ci 
illər üçün Azərbaycan Respublika-
sında sənayenin inkişafı üzrə Dövlət 
Proqramı” əsasında ölkədə çoxsaylı 
sənaye parkları və sənaye məhəllələri, 
texnoloji parklar yaradılıb, mövcud 
istehsal obyektləri genişləndirilib.
İnnovasiyalı istehsal iqtisadiyyatda, 
o cümlədən aqrar sahədə aparıcı 
istiqamətə çevrilir. İxrac üçün sənaye 
məhsulları istehsalı yüksək sürətlə 
artmaqdadır.

İqtisadiyyatın aqrar sektorunda 
islahatlar, kənd təsərrüfatı məhsulları 
istehsalçıları üçün güzəştlər və dövlət 

yardımı iqtisadiyyatın bu sahəsinin 
inkişafına güclü təkan verib. Pambıq-
çılıq, taxılçılıq, ipəkçilik, üzümçülük, 
çayçılıq, tərəvəzçilik, çəltikçilik və 
arıçılıq kimi ənənəvi kənd təsərrüfatı 
sahələri dirçəldilib. Meyvə bağlarının 
sahəsi xeyli genişlənib. Aqropark-
lar ölkənin landşaftını tanınmaz 
dərəcədə dəyişib, xarici dövlətlərin 
Azərbaycanın kənd təsərrüfatı 
məhsullarına tələbatı xeyli artıb.

Ümumiyyətlə, kənd təsərrüfatının 
inkişafını daha da sürətləndirmək, 
aqrar sahəni modernləşdirmək, bu 
sektorda mövcud problemlərin həllinə 

sistemli və kompleks yanaşmanı real-
laşdırmaq məqsədi ilə həyata keçirilən 
islahatlar nəticəsində hazırda müsbət 
göstəricilər qeydə alınır. Prezident 
İlham Əliyevin yanında pambıqçılıq 
mövsümünün yekunları və 2020-
ci ildə görüləcək tədbirlərlə bağlı 
keçirilən müşavirədə dövlətimizin 
başçısı nitqində bu barədə ətraflı bəhs 
edib. Ölkə rəhbəri diqqəti son illərdə 
aqrar sektorun ayrı-ayrı sahələrində 
nəzərə çarpan inkişafa yönəltməklə 
bərabər, pambıqçılıqda da əldə olunan 
yüksək göstəriciləri xüsusi vurğula-
yıb. Dövlətimizin başçısı prezident-
lik fəaliyyətinin bütün dövrlərində 
əsas ixracyönümlü kənd təsərrüfatı 
məhsullarından olan pambıqçılığın 
inkişafını daim diqqət mərkəzində 
saxladığını, pambıqçılıq ənənələrinin 
son illər yüksək templə inkişaf etdiril-
diyini xatırladıb. Prezident qeyd edib 
ki, cari il rekord göstərici əldə olunub, 
294 min ton pambıq yığılıb və hər 
hektardan məhsuldarlıq orta hesabla 
29,4 sentner təşkil edib: “Bu, doğru-
dan da çox böyük göstəricidir və onu 
göstərir ki, son illər ərzində pambıq-

çılıqda inkişafla bağlı atılmış bütün 
addımlar öz səmərəsini verməkdədir. 
Bu, bir daha onu göstərir ki, dövlət 
dəstəyi olmadan pambıqçılıq in-
kişaf edə bilməz. Biz demək olar 
ki, Azərbaycanda pambıqçılığı 
dirçəltmişik, bunu çox gəlirli sahəyə 
çevirmişik, pambıqçılıqla məşğul olan 
rayonlarda məşğulluq problemlərini 
həll etmişik. Beləliklə, biz qarşımızda 
duran bütün vəzifələrə nail olmuşuq, 
bu vəzifələri icra etmişik”.

Bunu statistik rəqəmlər də aydın 
göstərir. Belə ki, 2015-ci ildən sonra-
kı dövr ərzində pambıq istehsalı 8,2 

dəfə artıb. Bugünədək 100 min hektar 
sahədən 294 min tondan çox pambıq 
istehsal olunub və hektardan orta 
məhsuldarlıq 29,4 sentner təşkil edib. 
Əkin sahəsinin ötən ilə nisbətən 32 
min hektar azalmasına baxmayaraq, 
pambıq istehsalı 61 min ton, hektar-
dan orta məhsuldarlıq isə 11,8 sentner 
artıb.

Builki yüksək nəticələr isə, ilk 
növbədə, ölkə rəhbərinin bu sahəyə 
diqqəti və dövlət tərəfindən göstərilən 
dəstəklə bağlıdır. Belə ki, 2018-ci 
ildə xam pambığın fermerlərdən 
alış qiyməti hər ton üçün 150 manat 
artırılaraq 650 manata çatdırılıb. 
Fermer satdığı hər ton xam pambığa 
görə dövlətdən 100 manat subsidi-
ya alıb. İstehsalçıların texnikaya və 
avadanlığa olan ehtiyaclarını ödəmək 
məqsədilə son üç ildə 529 milyon ma-
nat dəyərində 15 min 700 ədəd kənd 
təsərrüfatı texnikası, o cümlədən 403 
pambıqyığan kombayn alınıb.

Dövlətimizin başçısının 
müşavirədəki nitqi bir daha göstərdi 
ki, kənd təsərrüfatının ənənəvi sahəsi 
olan pambıqçılığın inkişafı dövlət 
səviyyəsində diqqət mərkəzində 

saxlanılır, bu sahəyə xüsusi qayğı 
göstərilir. Elə buna görə də böyük po-
tensiala malik pambıqçılıqda məhsul 
istehsalı ildən-ilə artır.

Dövlətimizin başçısının prezident-
lik fəaliyyəti dövründə sosial sahədə 
də yüksək göstəricilər əldə edilib. 
Belə ki, ötən illər ərzində 3100-dən 
çox məktəb, 642 tibb müəssisəsi 
tikilib və ya təmir edilib. Yüzlərlə 
tarixi bina, muzey, teatr və kitabxa-
nada genişmiqyaslı yenidənqurma 
və təmir işləri aparılıb, onlar yeni 
avadanlıqla təchiz edilib. Ölkənin 
ali məktəblərində, elmi mərkəzlərdə, 
Milli Elmlər Akademiyasının 
müəssisələrində də analoji işlər 
aparılıb. Ölkədə 16 il ərzində 15 min 
kilometrdən çox asfalt yol çəkilib, 
443 körpü inşa edilib. Bakı Metropo-
liteninin 4 yeni stansiyası istifadəyə 
verilib. Bu müddətdə Azərbaycanda 
altısı beynəlxalq olmaqla, 7 aeroport 
tikilib.

2003-2019-cu illərdə ölkədə 31 
elektrik stansiyası tikilib istifadəyə 
verilib. Nəticədə Azərbaycan qonşu 
ölkələrə elektrik enerjisi ixrac 
etməyə başlayıb. Ölkənin yaşayış 
məntəqələrinin təbii qazla təmin 
edilməsi göstəricisi artaraq 51 faizdən 
95 faizə çatdırılıb. Oğuz-Qəbələ-
Bakı su kəməri xətti çəkilib, ən iri 
sutəmizləyici qurğu tikilib, regionlar-
da çoxsaylı subartezian quyuları qazı-
lıb, yüzlərlə modul tipli sutəmizləyici 
qurğu istifadəyə verilib, əhalinin 
içməli su ilə fasiləsiz təchizatı təmin 
olunub.

Son 16 ildə qaçqınların və 
məcburi köçkünlərin problemlərinin 
həlli üzrə böyük iş aparılıb. Ölkədə 
bütün çadır düşərgələri və “fin 
evləri”ndən ibarət qəsəbələr ləğv 
edilib, yüzdən çox yeni qəsəbə və 
şəhərcikdə 300 mindən çox insan 
yerləşdirilib. Şəhid ailələri, müharibə 
veteranları və əlilləri xüsusi qayğı ilə 
əhatə olunub. Onlara dövlət hesabına 
5500-dən çox mənzil, 6 mindən çox 
minik avtomobili verilib.

Sosial sahədə islahatlar inqilabi 
xarakter daşıyıb. Bu il sentyabrın 
1-dən etibarən pensiyalar, əlilliyə görə 
müavinətlər, tədris müəssisələrində 
təqaüdlər yüz faizdən çox artırılıb. 
Dövlət qulluqçularının, hüquq- 
mühafizə orqanlarının işçilərinin, 
hərbi qulluqçuların və başqalarının 
əməkhaqqı artırılıb.

Ölkədə ictimai və sosial xidmətlər 
sahəsində ciddi institusional islahatlar 
aparılıb. Dövlət orqanları tərəfindən 
əhaliyə göstərilən xidmətləri vahid 
sistem şəklində birləşdirən “ASAN 
xidmət” və DOST Azərbaycanın 
brendlərinə çevrilib.

İslahatlar sosial-iqtisadi inkişafı 
daha da sürətləndirir 

Dövlət başçısı İlham Əliyev  prezidentlik 
fəaliyyətinə başladığı vaxtdan ötən 16 il 
ərzində sosial-iqtisadi sahələrin inkişa-
fı məqsədilə qətiyyətli addımlar atılıb, 
genişmiqyaslı islahatlar gerçəkləşdirilib, 
idarəetmə fəaliyyətinn yenilənməsinə xüsusi 
əhəmiyyət verilib. Respublikada həm yeni 
nazirliklər yaradılıb, ayrı-ayrı nazirliklərin 
təkrarlığı aradan qaldırılıb, birləşmə prosesi 
gedib, həm də bəziləri ləğv edilib. Bir sözlə, 
dövlət başçısı hər zaman çevik idarəetmə 
mexanizminə xüsusi diqqət yetirib. Neftin 

ucuzlaşması və kəskin devalvasiyadan sonra isə ölkədə idarəetmənin 
daha çevik mexanizmlərinin təşkili ilə bağlı məsələ mühüm önəm daşıyıb, 
bu, sosial-iqtisadi islahatların daha sürətlə aparılmasına təkan verib.

Ölkəmizdə əhalinin rifahının təminatı 
məsələsi ön cərgədə dayanır

Xatırladım ki, həmin sərəncamda Dünya 
Azərbaycanlılarının Həmrəyliyi Günü və Yeni il 
bayramı münasibətilə ünvanlı dövlət sosial yardı-
mı alan ailələrin hər birinə 100 manat məbləğində 
birdəfəlik yardım ödənilməsi tapşırılıb. Birdəfəlik 
yardımın maliyyələşdirilməsi məqsədilə cari ilin 
dövlət büdcəsindən 7,6 milyon manat ayrılması 
nəzərdə tutulub. 

Yeri gəlmişkən, ölkə rəhbəri az müddət 
bundan əvvəl sosial müavinətlər sisteminin daha 
da təkmilləşdirilməsinə yönələn qanun imzalayıb. 
“Sosial müavinətlər haqqında” qanunda dəyişiklik 
edilməsi barədə” adlı sənədlə sağlamlıq imkanları 
məhdud 18 yaşınadək uşaqların, ailə başçısını 
itirmiş ailələrin etibarlı sosial təminat sistemi 
ilə təmin olunması ilə daha bir mühüm addım 
atılıb. Belə ki, həmin qanunda dəyişikliklərdən 
biri sağlamlıq imkanları məhdud 18 yaşınadək 
uşaqların ailə başçısını itirdikdə bununla əlaqədar 
olaraq sosial təminat növünə yaranan hüququnun, 
onların maraq və mənafeyinin tam təmin edilməsi 
nəzərdə tutulub. 

Mövcud qanunvericiliyə görə, sağlam-
lıq imkanları məhdud 18 yaşınadək uşaq ailə 
başçısını itirdikdə, yaxud ailə başçısını itir-
miş uşaq sağlamlıq imkanları məhdud hesab 
edildikdə iki müavinət növündən (yəni sağlam-
lıq imkanları məhdudluğa, yaxud ailə başçısını 
itirməyə görə müavinət növlərindən) birini seçə 
bilər. Qanuna yeni dəyişiklik isə həmin uşaqlar 
üçün bu məhdudiyyəti aradan qaldırır. Onlar 
müvafiq hallarda hər iki növ müavinəti eyni 
vaxtda ala biləcəklər. Bu da həmin uşaqların 
sosial müdafiəsinin gücləndirilməsində mühüm 
əhəmiyyət kəsb edir.

“Sosial müavinətlər haqqında” Qanunda 
əsas dəyişikliklərdən biri də ailə başçısını itirmiş 
ailələrin sosial müdafiəsinin gücləndirilməsinə 
yönəlib. Belə ki, bəzi hallarda ailəyə hesab-

lanmış ailə başçısını itirməyə görə əmək pen-
siyasının adambaşına düşən aylıq məbləği ailə 
başçısını itirməyə görə aylıq sosial müavinətin 
məbləğindən aşağı olur. Lakin buna baxmayaraq, 
qanun əmək pensiyası hüququ yarandığı üçün 
yalnız pensiyanı almağa icazə verirdi. “Sosial 
müavinətlər haqqında” qanunda yeni dəyişiklik 
nəticəsində belə hallarda ailənin maddi durumu-
nun yaxşılaşması məqsədilə bundan sonra ailəyə 
ailə başçısını itirməyə görə pensiya və ya sosial 
müavinət seçmək hüququ veriləcək. Yəni ailə 
başçısını itirmiş ailə onun üçün nəzərdə tutulan 
sosial təminat növlərindən hansı (pensiya və ya 
müavinət) daha çox məbləğdədirsə, onu seçəcək. 

Əhalinin həssas qruplarının sosi-
al müdafiəsinin daha da yaxşılaşdırılma-
sı istiqamətində atılan addımlar bunlarla 
kifayətlənmir. Məsələn, “Azərbaycan Respubli-
kasında 2020-ci il üçün ehtiyac meyarının həddi 
haqqında” qanunla ünvanlı dövlət sosial yardı-
mının təyin edilməsi məqsədilə gələn il üçün 
ehtiyac meyarının həddi 160 manata çatdırılıb. Bu 
da ölkədə aztəminatlı ailələrə hesablanan sosial 
yardımın və nəticədə onlara yönələn dövlətin qay-
ğısının daha da artırılmasına imkan verir. Qeyd 
edək ki, ötən dövrdə ölkəmizdə ehtiyac meyarının 
həddinin 5,3 dəfə artırılması təmin edilib ki, bu da 
aztəminatlı ailələrin sosial müdafiəsinin ildən-ilə 
gücləndirilməsinə xidmət edib.

Bütün bunlar isə əhalinin həssas təbəqəsinin 
sosial müdafiəsinin daha da gücləndirilməsi 
istiqamətində gerçəkləşdirilən islahatların yalnız 
bir hissəsidir. Bu qayğı, diqqət dünyanın heç bir 
ölkəsində hələ bu cür yüksək səviyyəyə çatmayıb.

Mirəli ALOSMANOV, 
Azərbaycan Dövlət Neft və Sənaye 

Universitetinin professoru 

Möhtərəm Prezidentimiz ona 
ünvanlanmış suallara cavab ola-
raq 2019-cu ildə sosial sahədə 
çox ciddi addımlar atıldığını 
və əhalinin sosial müdafiəsi ilə 
bağlı ardıcıl tədbirlər həyata 
keçirildiyini bildirdi. Qabaqca-
dan qeyd edim ki, bu il bır sıra 
uğurlarla yanaşı əhalinin sosial 
müdafiəsinin gücləndirilməsi 
isiqamətində imzalanan fərman 
və sərəncamların zənginliyi, bu 
istiqamətdə qətiyyətli addım-
ların atılması ilə də yadda 
qalacaq. Dünyanı iqtsadi və 
maliyyə böhranı bürüdüyü bir 
vaxtda müavinətlərin 50 faiz, 
minimum əməkhaqqının 2 dəfə, 
minimum pensiyanın 70 faizdən 
çox artırılması, nəzərdə tutulan 
bütün sosial layihələrin uğurla 
icra olunması hər ölkəyə nəsib 
olmur. Ancaq bizm dövlətimiz 
buna nail oldu. 

Möhtərəm Prezidentimiz 
müsahibəsində də bu uğurları 
yüksək dəyərləndirdi. Dedi ki, 
hətta böhranlı illərdə də sosial 
sahəyə nəzərdə tutulan vəsait 
azaldılmamışdı. Bunun səbəbini 
isə iqtisadi islahatların sosial 
müdafiə ilə bərabər aparılmasın-
da gördüyünü diqqətə çatdırdı. 
Dövlət siyasətinin mərkəzində 
Azərbaycan vətəndaşının 

maraqları dayandığını bildirən 
ölkə rəhbəri vurğuladı ki, əhali 
ildən-ilə daha yaxşı yaşamalıdır. 
Bunun üçün həm sosial infrast-
rukturla bağlı olan layihələr icra 
edilməli, həm də vətəndaşların 
sosial təminatı yaxşılaşdırılmalı-
dır. Bu il həmin istqamətdə çox 
ciddi addımlar atıldı, bir-birinin 
ardınca fərman və sərəncamlar 

imzalandı. Nəticə göz qaba-
ğındadır. İlk növbədə, əhalini 
daha çox narahat edən problemli 
kreditlər məsələsi öz həllini tap-
dı. Dövlət başçısının bu məsələ 
ilə bağlı fərmanı təxminən 850 
min nəfəri əhatə etdi. 

Onu da qeyd edim ki, 
devalvasiyaya uğrayan təkcə 
Azərbaycanın milli valyutası 

olmayıb. Bir neçə postsovet 
ölkəsində oxşar hallar baş verib, 
o cümlədən ixracı daha çox 
enerji resursları olan ölkələrdə. 
Ancaq problemli kreditlərin 
həlli bizdəki kimi heç bir ölkədə 
uğurlu olmayıb. Problemin ara-
dan qaldırılmasında vətəndaşlar 
üçün ən məqbul variant seçildi 
və məsələ öz həllini tapdı.

Bu ilin əvvəlindən başla-
yaraq, əməkhaqları artırıldı. 
Ardınca pensiyaların, sosial 
müavinətlərin, tələbələrin 
təqaüdlərinin artırılması, 
ümumiyyətlə, sosial sahədə 
olan bütün məsələlər komp-
leks şəkildə öz həllini tapdı. 
Dövlətimizin başçısının qeyd 
etdiyi kimi, minimum pensiya-
nın alıcılıq qabiliyyətinə görə bu 
gün Azərbaycan MDB-də birinci 
yerdədir. 

Doğma ata-baba yurdların-
dan didərgin salınmış soydaşla-
rımız, şəhid ailələri, müharibə 
veteranları, əlillər üçün böyük 
sosial evlər paketi təqdim 
edilib. 800-ə yaxın şəhid ailəsi, 
müharibə əlili evlərlə, minik 
avtomobilləri ilə təmin edilir.

Dövlət başçısı 2019-cu ilin 
sosial sahədə qazanılan uğurlar 
ili kimi yaddaqalan olduğu-
nu dedi və gələn il də imkan 
daxilində bu müsbət meyillərin 
davam etdiriləcəyinin anonsunu 
verdi.

Səhər İSMAYILOVA,
Bakı Şəhər İcra 

Hakimiyyəti Başçısı 
Aparatının sektor müdiri 

Dövlətimizin başçısı İlham Əliyev prezidentlik 
fəaliyyətinin bütün mərhələlərində ölkəmizdə 
vətəndaş rifahının təminatı, eyni zamanda, 

həssas qruplara yönələn dövlət qayğısının artırılması 
istiqamətində mühüm tədbirlər həyata keçirib. 
Azərbaycan Prezidentinin “Aztəminatlı ailələrə 
birdəfəlik yardım göstərilməsi haqqında” 23 dekabr 
2019-cu il tarixli sərəncamı da məhz bunun bariz 
ifadəsidir.

Sosial sahə daim 
diqqət mərkəzindədir

P rezident İlham Əliyevin yerli jurnalistlərə 
verdiyi müsahibəsini diqqətlə dinlədim. 
Dövlətimizin başçısı ölkəmizin 2019-cu 

ildə uğurlu inkişafı, daxili və xarici siyasəti, o 
cümlədən Avropa İttifaqı ilə əlaqələr, Ermənistan–
Azərbaycan, Dağlıq Qarabağ münaqişəsi, iqtisadi 
və sosial inkişaf, enerji və nəqliyyat-tranzit 
layihələri, milli və dini tolerantlıq, həyata keçirilən 
islahatlar, parlament seçkiləri və cəmiyyət həyatının 
bütün sahələri üzrə aktual məsələlərə münasibətini 
bildirdi. 

 � Böyük Britaniya Bel Çantalı Səyahətçilər Cəmiyyəti (British 
Backpacker Society) Azərbaycanı səhayət üçün perspektivli ölkələr 
arasında ilk onluğa daxil edib.

Cəmiyyətin açıqlamasında 
Azərbaycan macərapərəstlər üçün ma-
raqlı ölkə kimi təqdim olunub. Cəmiyyət 
Azərbaycanın şimalında dağ kəndlərinə 
səhayət etməyi təklif edib.

Bundan başqa, ölkənin Xəzər 
dənizinin sahilində yerləşməsi qeyd olu-
nub və şimalda “həyəcanverici dağlar”la, 
cənubda “heyrətamiz palçıq vulkanları” 
ilə, qərbdə “maraqlı mədəniyyətlərlə”, 

şərqdə isə “Qafqazın ən gözəl şəhəri” 
Bakı ilə əhatə olunduğu vurğulanıb.

Azərbaycanın cəlbediciliyinin 
əsasında Avropa və Asiya 
mədəniyyətlərinin kəsişməsində 
yerləşməsi göstərilib.

Reytinqdə, həmçinin Efiopiya, Rusiya, 
Bosniya, Qazaxıstan, Özbəkistan yer alıb.

“Xalq qəzeti”

Azərbaycan cəlbedici turizm məkanları arasında ilk onluğa daxil olub

